

БЕЛЕШКА ОД РАБОТЕН СОСТАНОК
Работна група 4.4.3 Пристап до правда за жени кои претрпеле семејно насилство
Датум,  време  и место на одржување: 30.3.2021/ 13.00-15.00, Министерство за правда)
Листа на присутни/отсутни

Славица Жерајиќ, МП; Светлана Цветковска, МТСП, Мабера Камвер, МТСП, г-ѓа Лидија Штерјов, МТСП, Александра Недева, МТСП, Сусана Новакоска, МВР; г-дин Стојан Мишев, Здружение ЕСЕ.

Цел: Утврдување на статус на реализирани активности за прв квартал март 2022
Точки на дневен ред: 
Разгледување на табела со внесени статуси од надлежни институции и предлози за навремено спроведување и реализација на предвидениот НАП. 

Заклучоци со јасно утврдени активности, надлежност  и рокови за постапување

МТСП како носител на активностите од Законот за спречување и заштита од насилство врз жените и семејното насилство е координатор на широка работна група и три подгрупи за подготовка на подзаконски акти преку кои се собираат заеднички и посебни податоци специфични за семејното насилство. За дел од активностите потребен е координиран ангажман од повеќе институции, а дел од активностите се поклопуваат и со други активности во надлежната институција. 
Оттаму, се определи дека на состаноците на оваа работна група ќе присуствуваат членовите определени од МТСП кои се присутни на оваа средба, а известувања по е-маил ќе бидат редовно доставувани до сите членови во подгрупата 4.4.3.
За да се дополни активноста 4.3.6 во делот на индикатори треба да се достави број на одржани работни средби на учесниците, како и листа на учесници.
Дел од активностите и роковите за оваа заложба се условени од донесувањето на подзаконските акти за собирање на податоци. Се очекува овие подзаконски акти да бидат донесени мај-јуни 2022 година.

Се истакнаа предизвиците на институциите при собирањето на податоците имајќи ги предвид старите и новите законски решенија и системите кои се воспоставуваат, од каде произлегоа неколку заклучоци:

· да се направи обид до целосната функционалност на новиот систем да се објавуваат постојни податоци кои се собираат, со напомена дека тие се интерни и нецелосни и различни (на пример: се водат по жртва , а не предмет или слично)
· да се понуди помош и поддршка при утврдувањето кои податоци ќе се собираат во заедничките и поединечните системи со цел нивна функционалност.

Предлогот за поддршка на активностите и помош беше посочен од членот на здружението ЕСЕ, со цел да не се изгуби целисходноста на оваа работна група која треба да биде оперативна, да не зависи реализацијата на НАП само од донесувањето на подзаконските акти за деловите каде е можна реализација, односно да се најде начин како да се овозможи активноста кога процесот е сложен , како на пример, активноста 4.3.9 што подразбира креирање на електронски систем за собирање и размена на податоци што ќе опфати подолг период.

Затоа е потребно точно да бидат утврдени и мапирани податоците кои ќе бидат заеднички за сите надлежни институции, а кои други ќе се собираат за поединечните потребни за посебната надлежна институција/суд.
Следниот состанок на групата е во месец април 2022, за кој дополнително ќе биде закажан термин. 

